
Untuk pertama kalinya aku hadir ke permakaman ditengah bandar KL. Tanah perkuburan ini telah wujud lebih 100
tahun, kerana ditanah perkuburan ini ada dikebumikan Sutan Puasa igitu orang pertama yang membuka Kuala
Lumpur. Namun tiada rezeki untuk aku nak bertemu dengan makam beliau. Inshallah dilain waktu akan aku cuba
cari.

Daripada hasil carian google dan blogger, serta bantuan dari pekerja tanah perkuburan aku dapat bertemu dengan
kubur arwah P Ramlee, Saloma dan AR Tompel. Terima kasih pada beliau yang telah mewarnakan dan
menceriakan kehidupan aku hingga kini dengan filem-filem lakonan mereka. Semoga Allah SWT saja yang
membalas jasa mereka.

Tenku Zakaria Bin Teuku Nyak Puteh adalah nama sebenar P Ramlee. Bersebelahan adalah kubur AR Tompel. Dan
dihadapan kubur P Ramlee adalah kubur Saloma isteri beliau.

Selepas itu aku mencari makam-makam lama yang ada sejarahnya. Hanya aku bertemu dengan makam Makam Al-
Marhum Raja Alang. Al-Marhum Raja Alang dari keturunan Raja Mendaling ini tetapi setakat yang diketahui Al-
Marhum merupakan antara orang Melayu terkaya di Selangor pada tahun 1880an. Sumber dari
http://tengkusyah.blogspot.com/2013/04/makam-al-marhum-raja-alang-sudah-dibaik.html

Pemilik blog tengkusyah.blogspot.com telah meninggal dunia. Semoga Allah SWT mengampunkan dosa beliau
sejak dari kecil hingga akhir hayat beliau. Terima kasih atas perkongsian maklumat dari blog beliau.

Selain itu aku sempat mengambil gambar batu nesan lama yang dipercayai lebih 100 tahun. Namun tidak diketahui
siapa pemilik mereka. Semoga Allah mencucuri roh mereka semua.

Sejarah jika tidak disimpan akan hilang seperti debu-debu diudara. Hilangnya sejarah, maka hilangnya jati diri
bangsa itu. Semoga kita menghargai sejarah kita untuk tatapan anak cucu dimasa akan datang. November 2014

